
VELIKA TURA
TURSKA
BURSA, KONYA, HALFETI, ŠANLIURFA, GOBEKLI TEPE,  HARRAN, DARA, MARDIN, MIDYAT, KAPADOKIJA, AFYONKARAHISAR, ISTANBUL, EDIRNE
11.10.-24.10.2025

Cijena – 1099 KM -  
- cijena za prijave i uplate avansa do 01.08.–  999 KM –
Mogućnost plaćanja na rate!
PROGRAM PUTOVANJA:

1.DAN-BiH-TURSKA – 11.10.2025 - SUBOTA
Polazak putnika autobusom iz Sarajeva, Zenice, Doboja, Gračanice, Lukavca, Tuzle, Srebrenika, Gradačca (Ormanica), Brčkog i Bijeljine. Vožnja preko Srbije i Bugarske do Turske sa usputnim pauzama.
2.DAN-TURSKA-BURSA - 12.10.2025 - NEDJELJA
Ulazak  u  Tursku  u  jutarnjim satima, nastavak vožnje prema Bursi. Po dolasku u Bursu obilazimo Zelenu džamiju i Zeleni mauzolej gdje se nalazi grobnica petog osmanskog sultana Mehmeda I. Odlazimo da se smjestimo u hotel. Nakon što se odmorimo, krećemo u pejšačko razgledanje prve prijestonice Otomanskog carstva i četvrtog najvećeg grada Turske. Obilazimo Ulu džamiju sa 20 kupola, jedan od najlepših primjera osmansko-seldžučke arhitekture, kao i Koza Han i Kapali čaršiju. Odlazimo i do vidikovca Tophane odakle se pruža predivan pogled na grad Bursu, na vidikovcu se također nalazi turbe prvog Osmanskog sultana Osmana i njegovog sina Orhana – osvajača Burse. Slobodno vrijeme. Noćenje. 
3.DAN–BURSA-KONYA - 13.10.2025 - PONEDJELJAK
Doručak. Odjava iz hotela. Slobodno vrijeme za individualne aktivnosti i kupovinu do polaska za Konyu. Predlažemo vožnju žičarom do planine Uludağ. U popodnevnim satima polazak prema Konyi, drevnom glavnom gradu ranog srednjovjekovnog carstva Seldžuka koji je još uvijek mjesto hodočašća za mnoge religiozne Turke. Po dolasku u Konyu odlazimo da se smjestimo u hotel. Slobodno veče. Noćenje. 
4.DAN-KONYA – 14.10.2025 – UTORAK

Nakon doručka, pakujemo stvari i odjavljujemo se iz hotela. Krećemo u fakultativni obilazak , odlazak u centralni dio grada. Posjeta muzeju Mevlana koji je mjesto osnivanja religijskog reda vrtećih derviša (tu je grobnica velikog pjesnika i filozofa Celadina Rumija Mevlana – osnivača derviškog reda koji je živio u 13.vijeku), džamiji Šems-i Tebrizija, Aladin brdu... Slobodno vrijeme za šetnju bezistanom. Odlazak do jednog od tržnih centara u Konyi. Slobodno vrijeme za šoping i ostale indiviudalne aktivnosti. Polazak za Šanliurfu u večernjim satima. Noćna vožnja.
5.DAN-HALFETI-ŠANLIURFA - 15.10.2025 - SRIJEDA
U jutarnjim satima stižemo u okrug Halfeti. (fakultativni obilasci) Ovo zanimljivo poljoprivredno i ribarsko mjesto smješteno na obali rijeke Eufrat, mami posjetioce željne egzotike, ljubitelje historije i romantike koji ovde dolaze da vide neobično cvijeće, jedinstveno u svijetu - crne ruže koje rastu u jesen i proljeće. Svakako najveća znamenitost Halfeti okruga je džamija koja je potopljena. Iz rijeke vidi se minaret nekadašnje džamije. Odlazimo na krstarenje Eufratom i uživamo u nesvakidašnjim predjelima koji nas okružuju. Nakon krstarenja, slijedi slobodno vrijeme. Nastavljamo put za Šanliurfu. Nekad samo grad Urfa, a od 1994. imenu se dodaje “šanli” što znači slavan. Taj epitet grad je dobio zahvaljujući velikom doprinosu njegovih mještana tokom oslobodilačkog rata u Turskoj. Kažu da je nakon Meke, Medine i Jeruzalema četvrta najvažnija destinacija vjerskog turizma na cijelom svijetu. Dolaskom u Šanliurfu posjetićemo Golbaši park koji obuhvata Balikli Gol odnosno “jezero šarana”, džamiju Halil-Ul Rahman, kao i Hz. Ibrahimovu pećinu, koja se smatra njegovim rodnim mjestom. Nakon obilaska slobodno vrijeme. Odlazak do hotela, smještaj u hotel. Slobodno vrijeme. Noćenje. 
6.DAN- GOBELKI TEBE – HARRAN - 16.10.2025 - ČETVRTAK

Doručak. Nastavak puta prema arheološkom nalazištu Gobekli Tepe (trbušasto brdo). Mezolitsko svetište smatra se najstarijim poznatim primjerom monumentalne arhitekture, (pod zaštitom UNESCO-a). Ovo nalazište starije je i od Stonehengea i piramida u Egiptu, tako da je u samom vrhu svjetskog arheološkog blaga. Ovaj lokalitet je nastao prije više od 11 500 godina, na kraju kamenog doba, te je ujedno najstarija građevina religioznog karaktera poznata savremenom čovjeku. Veliki je broj naučnika povezao Gobekli tepe s Rajskim vrtom. Da li je moguće da je upravo ovdje na području Plodnog polumjeseca, kojeg su naseljavali stari Sumerani, izumitelji prvog pisma u ljudskoj historiji, da se baš ovdje čovjek po prvi puta povezao s Bogom? Nakon Gobekli Tepe idemo do Harrana, drevnog grada koji je bio dom starim mesopotamskim civilizacijama. Harran je poznat po svojim specifičnim kamenim kućama, najstarijim naseobinama na svijetu, sa krovovima u obliku pčelinjih košnica, koji su se savršeno prilagodili vrućem klimatskom okruženju. Dok je napolju visokih martovskih 32 stepena, unutar ovih prostorija bez vrata je prijatnih 19 stepeni, iako nema nijednog klima-uređaja. U ovim kućama još uvijek žive ljudi i država ih nastoji otkupiti, kako bi ih pretvorili u muzej, ali tamošnje stanovništvo još uvijek prkosi komercijalizaciji i kapitalizmu, živeći kao njihovi preci, potpuno izvan vremena. Na njihovim licima, bez obzira na težak život, možete uvijek vidjeti osmijeh i dobrodošlicu za stranca i putnika. Okružena pustinjom i obgrljena visokim palmama, u ovom gradu se nalazi i jedna od najstarijih bogomolja, koju je Hz. Ibrahim (Avram) nazvao “rajem na zemlji”. Ovaj grad je bio važno sjedište u periodu asirske i rimske vladavine. Slobodno vrijeme. Povratak u Šanliurfu, slobodan ostatak dana. Noćenje
7.DAN-MARDIN-DARA-MIDYAT - 17.10.2025 - PETAK
Doručak. Odjava iz hotela - polazak prema Mardinu. Stara jezgra Mardina predstavlja bajkovit labirint koji se penje uz brežuljak podno kojeg se razlijeva moćni Tigris – jedna od dviju rijeka Mezopotamije, koje su stoljećima davale život naprednim ljudskim civilizacijama. Isklesan u smeđem krečnjaku, grad izgleda kao iz Šeherezadinih bajki. Razlog tome je što je kao značajna stanica na Putu svile u Gornjoj Mezopotamiji Mardin oduvijek privlačio trgovce i zanatlije iz čitave Anadolije i Bliskog Istoka, a u gradu su stoljećima dijelili život Turci, Kurdi, Armenci, Arapi i Asiri. Tragovi tog dugog suživota nalaze se na svakom koraku: U osebujnoj arhitekturi, tradicijskim zanatima, lokalnim govorima, bogatoj kuhinji. Uživanje u blagu Mardina (fakultativno) započet ćemo s posjetom Šehidiye džamija i Zincirye medresi, s kojih puca divan pogled na čitav grad i na nepreglednu Mezopotamiju. Na našoj ruti naći će se najljepša pošta Turske, smještena u raskošnoj obiteljskoj rezidenciji imućne familije Šahtana – trg Republike s neizbježnim kipom Mustafa Kemal Paše Ataturka – asirijska ortodoksna crkva 40 mučenika iz 4. stoljeća – najljepša džamija, Latifiye, iz 14. stoljeća, te najveća džamija u gradu, Ulu džamija, čiji se minareti vide iz svake tačke grada Mardina. Nakon razgleda slijedi slobodno vrijeme u kojem ćete imati prilike istražiti Karavansaraje, bezistene i stari bazare, prepune rukotvorina, uživajući u šoljici aromatične prave turske kafe. Preporuka zaljubljenicima u historiju je svakako posjeta modernom muzej grada Mardina, koji se nalazi u sklopu elegantne vile iz 19. stoljeća, a u kojem je sačuvano arheološko blago nađeno u nalazištima okolice Mardina. Nakon Mardina odlazimo do arheološkog nalazišta Dara. Prije dolaska u Daru, napravićemo pauzu za fotografisanje na vidikovcu iznad grada, odakle se pruža nestvaran pogled prema Mardinu.  Dara će nam otkriti tajne povezanosti Istoka i Zapada na izmaku Antike i početka Srednjeg vijeka. Osnovan početkom 6. stoljeća u Gornjoj Mezopotamiji, na strateški pogodnoj lokaciji koja se nalazila na historijskom Putu svile, Dara (Anastaziopolis) brzo postaje jedan od najprosperitetnijih gradova regije, kojeg danas zovu Efes Mezopotamije. Impozantni tragovi grada, prekrivaju teritoriju od 9 km2. Obići ćemo gradske zidine i grobnice i kuće uklesane u liticama. Potom idemo do cisterne u Dari, jedno od čuda antičkog svijeta, gdje ćemo istodobno vidjeti i ostatke antičke agore te mostova i kanala. Polazak prema Midyatu, smještaj u hotel. Slobodno vrijeme. Noćenje
8.DAN-MIDYAT-KAPADOKIJA - 18.10.2025 - SUBOTA
Doručak. Pakujemo stvari i napuštamo sobe. Odlazak u fakultativni obilazak Midyata. Ovaj grad je stari asirski grad, te će nas sa svojim kaldrmama i uskim uličicama i čipkastom dekoracijom kuća vratiti u davno zaboravljena vremena. U prošlosti se populacija Midyata uglavnom sastojala od Asiraca koji su prakticirali kršćanstvo s korijenima koji potječu još iz stare Mezopotamije. Danas ovdje i u susjednoj regiji Turabdin koja se smatra njihovom domovinom, živi još samo mali broj Asiraca, no očuvano je 9 njihovih crkava i 1 samostan. Prošetat ćemo ovim ljupkim gradićem i potražiti neku od preostalih starih asirskih ortodoksnih crkava. obilazimo stari dio grada i starinsko zdanje Konuk Evi, te najvišu tačku grada. Slobodno vrijeme za ručak te upijanje atmosfere Midyata. Slobodno vrijeme do polaska za Kapadokiju u večernjim časovima. Noćnja vožnja. 
9.DAN- KAPADOKIJA - 19.10.2025 - NEDJELJA
Po dolasku u Kapadokiju zajednički fakultativno razgledanje Kapadokije gdje su snažne erupcije vulkana Erdžijasa prije 3 miliona godina formirale jedan od najspektakularnijih pejzaža na svijetu. Obilazak lokacije Göreme koji je doslovno urezan u vulkanske stijene. Göreme  je nastao u vrijeme ranog kršćanstva, kada je ono bilo zabranjeno, a kršćani protjerani.  Odlazak do hotela, smještaj u hotel. Slobodno vrijeme. Noćenje.
10.DAN- KAPADOKIJA - 20.10.2025 - PONEDJELJAK
Ukoliko se odlučite za fakutativni izlet vožnju balonima, rani polazak do doline cca 05:00h. Vožnja balonima u trajanju cca 1h. Po završetku proslava uz šampanjac i fotografisanje. Odlazak u hotel. Doručak. Nakon doručka odlazak u fakultativni obilazak tipičnog grada ove pokrajine Ugrupa i Uchisara. Nakon čega odlazimo u obilazak podzemnog grada Özkonak . Slijedi razgledanje grada Özkonak . Povratak u hotel. Slobodno vrijeme. Noćenje.
11.DAN- KAPADOKIJA-AFYONKARAHISAR - 21.10.2025 - UTORAK
Doručak. Napuštamo hotel i polazimo prema gradu Afyonkarahisar. Po dolasku u Afyon uslijedit će smještaj u hotel i pauza po dogovoru. Nakon pauze fakultativno ćemo ćemo izići u grad i u pratnji vodiča obići ćemo središte grada. Prva lokacija koju ćemo posjetiti je Ulu (Veliku) džamija, jedna od najvećih džamija u ovom historijskom gradu koji je bio dom drevnih civilizacije od Frigijaca do Osmanlija. Nedavno restaurirana, zadržala je svoj izvorni sjaj, predstavljajući vrhunski primjer seldžučke arhitekture i majstorske izrade od drveta. Građevina je poznata i kao „Džamija od 40 stubova” jer ima 40 drvenih stubova postavljenih u pet redova. Odlazak do tvrđave Kara Hissar tj. Crna tvrđava  sa koje se pruža predivan pogled na grad. Nakon obilaska slobodno vrijeme.  U Afyonkarahisaru, članu UNESCO-ve mreže kreativnih gradova u gastronomiji, lokalni specijaliteti uključuju rahatlokume, sudžuk i kajmak. Noćenje

12.DAN-AFYONKARAHISAR-ISTANBUL - 22.10.2025 - SRIJEDA
Doručak. Odjava iz hotela i polazak prema Istanbulu. Po dolasku u Istanbul odlazimo da se smjestimo u hotel. Slobodan ostatak dana za individualne aktivnosti. Noćenje.
13.DAN-ISTANBUL-EDIRNE-BiH - 23.10.2025 – ČETVRTAK
Doručak. Odjava iz hotela. Polazak prema gradu Edirne. To je grad brojnih džamija od kojih je najpoznatija Selimija, koju je 1575. godine podigao veliki turski graditelj Mimar Sinan. Ova džamija ima najviše minarete u Turskoj sa svojih 70,9 metara. Slobodno vrijeme 1.5h za ručak i šoping. Nastavak putovanja kroz Bugarsku i Srbiju uz pauze po potrebi grupe. Noćna vožnja.
14.DAN-BiH - 24.10.2025 - PETAK
Nastavak putovanja prema BiH. Dolazak u BiH u jutarnjim satima.
ARANŽMAN RAĐEN NA BAZI 45 OSOBA

Napomene:

· Za ovaj aranžman važe opšti uslovi putovanja agencije Hazre Tours / dostupni na našoj web stranici.

· Cijena aranžmana kalkulisana je na minimum 45 prijavljenih putnika, agencija zadržava pravo otkaza putovanja sa manjim brojem prijavljenih putnika ili korekcije cijene.

· Svaki putnik mora imati uplaćeno putničko zdravstveno osiguranje (vlastito ili putem agencije)

· Za realizaciju fakultativnih izleta minimalan broj prijavljenih je 25osoba.

· Redoslijed prijava određuje i raspored sjedišta u autobusu. Željeno sjedišete se može uzeti uz doplatu.
· Putnici se mole da vode računa o svojim putnim ispravama, novcu i drugim ličnim stvarima u  toku  trajanja  aranžmana. Organizator putovanja ne snosi odgovornost za stvari i prtljag putnika u toku putovanja i u samim hotelima. Putnik može da osigura svoj prtljag kod nadležnih osiguvarajućih kuća po uslovima istih

· Svaki  putnik  je  dužan  samostalno  provjeriti  važnost  svojih dokumenata i provjeriti zakonske regulative oko ulaska u zemlje evropske unije.

· Agencija zadržava pravo promjene rasporeda izleta kao i eventualnih otkaza uzrokovanih neplaniranim promjenama rasporeda i satnica pojedinih objekata, kao i vremenskih neprilika. Pored toga, napominjemo da će vodiči u slučaju Vašeg kašnjenja na zakazane polaske u toku obilazaka kao i zakazanih polazaka ispred hotela biti prinuđeni da krenu u planirani obilazak u slučaju da se Vi ne pojavite na vrijeme.

· Nakon uplate i rezervacije fakultativnih izleta,  iste nije moguće promijeniti ili otkazati jer se nakon evidentiranja vrši definitivna potvrda uplaćenih izleta. U svakom slučaju  kašnjenja na već zakazani polazak,  novac uplaćen za izlete koje je neophodno unaprijed  rezervisati se ne vraća klijentima.

· Agencija ne može garantovati brzinu interneta i nije odgovorna u slučaju slabog signala ili nestanka interneta usljed tehničkih problema lokalnih operatera.

· Agencija ne može i nema utjecaja na podjelu soba u hotelu, to isključivo rade uposlenici hotela na recepciji.

· Molimo Vas da se obavezno upoznate o našim Opštim uslovima putovanja.

· Sve navedene napomene čine sastavni dio Programa putovanja!

· Transfer iz gradova: Sarajevo, Visoko iznosi - 40,00KM, transfer iz Zenice, Žepča iznosi – 30,00KM transfer iz Doboja, Doboj Istoka iznosi 10,00KM

	Aranžman obuhata:
· Prevoz autobusom turističke klase (klima, TV, video, WC) na navedenoj relaciji, prema programu

· Smještaj u 1/2, 1/3  sobama u hotelu 3/4* u Bursi, na bazi jednog noćenja sa doručkom (doručak – švedski sto)
· Smještaj u 1/2, 1/3  sobama u hotelu 3/4* u Konyi, na bazi jednog noćenja sa doručkom (doručak – švedski sto)
· Smještaj u 1/2, 1/3  sobama u hotelu 3/4* u Šanliurfi, na bazi dva noćenja sa doručkom (doručak – švedski sto)
· Smještaj u 1/2, 1/3  sobama u hotelu 3/4* u Midyatu, na bazi jednog noćenja sa doručkom (doručak – švedski sto)
· Smještaj u 1/2, 1/3  sobama u hotelu 3/4* u Kapadokiji, na bazi dva noćenja sa doručkom (doručak – švedski sto)
· Smještaj u 1/2, 1/3  sobama u hotelu 3/4* u Afyonu, na bazi jednog noćenja sa doručkom (doručak – švedski sto)
· Smještaj u 1/2, 1/3  sobama u hotelu 3* u Istanbulu, na bazi jednog noćenja sa doručkom (doručak – švedski sto)
· Posjeta gradu Edirne
· Pratioc grupe sa poznavanjem Turskog jezika

· Usluge lokalnog turističkog vodiča

· Troškovi organizacije i realizacije putovanja
· PDV

Aranžman ne obuhvata
· Putničko zdravstveno osiguranje 40KM  (preko 60 godina dupla polica)
· Obilazak Burse – 10 eura
· Obilazak Konye – 15 eura

· Halfeti i Šanliurfa – 30 eura

· Gobekli Tepe i Harran – 50 eura

· Dara i Mardin – 40 eura

· Obilazak Midyata – 10 eura
· Obilazak Goreme – 40 eura

· Obilazak Ugrupa, Uchisra i              podzemnog grada Özkonak – 40 eura

· Obilazak Afyonkarahisara – 10 eura
· PROMO PAKET FAKULTATIVNIH  IZLETA (svi izleti) – 220 eura

· Vožnja balonom u Kapadokiyi – na upit!

· Doplata za jednokrevetnu sobu – na upit!

· Dodatno sjedište u busu – 250 KM

	

	
	


